
Gabe Giishig Gikino maagaazijig Zhaabshkaajig miinwaa 
Niijaansiwinwaan Maamowi Yaang Waajii-ejig, giizhiikigaadeg 

dibamaadiwin 

WIINDAMAAGEWIN OWI GMAAMINIG GIIZHAAKINIGAADEG 
DIBAMAADIWIN MIINWAA DIBAMAADIWIN MINWAABMJIGAADEG 

BAZINDAAJIGEWIN 
 

Agii azhaa ana Anishinaabe Maamwidaang enji Gikinoomaadiiwiigwaam 
aawiyin e’skoniwid epiichi giizhigag gaawii dash awiigwa agii nibaasii zhiwe 

gabedibig? 
MAAGE 

Gdo gitiziim ana agii zhaa odi Anishinaabe Maamwidaang enji 
Gikinoomaadiiwiigwaam aawid e’skoniwid epiichi giizhigag gaawii dash awiigwa 

agii nibaasii zhiwe gabedibig?  

Giishpin Enh, maanda wiindamaagewin giin onji aawan.  Maanda bagidinigaade 
owa Gichi Gimaa Dibaakinige Gamig. 

Weweni agindan zaam madookdaagemigad gdo onashowe dibiniweziwinan. 

• Aaniish ezhiwebak? 

o Owi maamowi-yaang dakonigewin ezhi Gottfriedson v. Canada megwaa 
temigad. 

o Maanda maamowi-yaang dakonigewin aawan gewe Gabe Giishig Gikino 
maagaazijig Zhaabshkaajig agaa zhaawaad Anishinaabe Maamwidaang enji 
Gikinoomaadiiwiigwaam agii aawiwaad e’skoonwijig epiich giizhigag goweta, 
agaawii agii nibaasiiwog zhiwe gabedibig), agaa zhaabshkaajig 
dibinoojiinimiwaan (Niijaansiwaan) miinwaa aanin shkoniganan.  Zhiwebad 
owi onji zaam inaadiziwin, iniwewin miinwaa inendamowin maanzhi 
doodamowin gewe agaa Zhaabshkaajig ekidowaad agaa nibawitamowaad 
epiichi zhaawaad Anishinaabe Maamwidaang enji Gikinoomaadiiwiigwaam 
owi apii giizhigad. 

o Nongo temgad owi enaakinigaadeg giizhiikigaadeg dibamaadiwin maanda 
maamowi-yaang dakonigewein newen agaa Zhaabshkaajig miinwaa 
Aniijaansiwaan gagwedwewinan. Amii maanda yaawong owi Gichi Gimaa 
maampii Gaanada agii nendam awii miigwed dibagewin gewe Agaa 
Zhaabshkaajig miinwaa miigwewaad zhoonyaa awii aasgaabiwitaagaaziwaad 
agaa Zhaabshkaajig miinwaa Aniijaansiwaan gagwedwewinan ishkwaaseg. 

Weweni ginowaabmdan: 

o Maanda Giizhiikigewin dibamaadiwin gaawii digosizino newen Shkoniganan 
gegwedwewaad, age ani aabijisemigag apiinish dibaakonigeng. 

o Maanda maamowi-yaang dikonigewin miinwaa dibagewin gaawii aawizinon 
owi maazhidodamowin maage gichi wiisgaapiniwewin agopjichigewin 
nibawitamowaad gewe agaa skoonwijig odi Anishinaabe Maamwidaang enji 
Gikinoomaadiiwiigwaaman. Ninda gagwedwewin agii naagdowenjigaadenon 
owi Anishinaabe Maamwidaang enji Gikinoomaadiiwiigwaam Giizhiikigaadeg 
Bezhigwendamowin. 

o Maanda maamowi-yaang dikonigewin miinwaa giizhiikigaadeg dibagewin 
gaawii digosizinon gagwedwewinan gewe agaa skonwijig odi Anishinaabe 
Gabe-giizhig Gikinoo Amaadiiwigwaaman. Ninda gagwedwinan agii 
naagdowenjigaadenong owi McLean Anishinaabe Gabe-giizhig Gikinoo 
Amaadiiwigwaam Giizhiikigaadeg Bezhigwendamowin. 

o  Zhibiigaadeg newen Anishinaabe Maamwidaang enji Gikinoomaadiiwiigwaam 
agaa naagdowenjigaadeg owi dibagewin adaa mikigaadenon ekwaawiing 
maanda Wiindamaagewin.  

• Wegnesh Miinwaa Awaa Zhiwebak: 

o Owa Gichi Akiing Dibaakinige Gamig dibaaknigenini ada giizhendam 
endagwen awii minwaabmdang owi enaakinigaadeg Giizhiikigaadeg 
Dibamaadiwin. Owa dibaakinigenini dinaangizhewin aawinani awii 
giizhendang endagwen owi enaakinigaadeg giizhiikigaadeg dibamaadiwin 
minwendaagwog, nibwaakaa-endaagwog, miinwaa memaanji nishinig gewe 
agaa Zhaabshkaajig miinwaa Nijaansiwaan maamowi yaang waajii-ejig. Owa 
dibaakinigenini ada zhitoon giizhendamowin giizhiitaamigag owi dibaakinige 
gamig bazindaajigewin age maajitaamigag Waababaagaa-Giizis 7, 2021.  

o Gda gashkitoon agwa awii maadokiiwin gdo inendamowin owi enaakinigaadeg 
giizhiikigaadeg dibamaadiwin jibwaa maage epiichi temigag owi dibaaknige 
gamig bazindaajigewin. Miinwaa age aga gashkitoon awii ginowaabmdaman 
owi dibaaknige gamig bazindaajigewin waasamo biiwaabikonsing 
mazinaatesing. 

o Giishpin owa dibaaknigenini minwaabmdang owi giizhiikigaadeg 
dibamaadiwin, amii dash kina agaa Zhaabskaajig miinwaa Niijaansiwaan oji 
digobiigaaziwaad. Giishpin owa dibaakinigenini gaawii minwaabmidazig owi 
giizhiikigaadeg dibamaadiwinn, dash gaawii ada maajiishkaamigadsino 

miinwaa owi maamowi-yaang dibaakinigewin ada ani zhaamigad awii 
dibaakinigaadeg. 

o Odi enji bazindaajigeng, gewe onashowe giigidoninwog gewe Maamowi Yaang 
Waajii-ejig age ada gagwejimaa-aan newen dibaakinigeninwon awii 
minwaabmdang ado onashowe nangdaasowinan miinwaa dibagewiniwaa 
(enaabkisewaad). 

• Wegnesh age zhichigemba: 

o Gaawii memkaach gego gdaa zhichigesii nongo megwa. 

o Gdaa wenaamdaan awii digoyaawin zhiwe giizhiikigaadeg minwaabmijigewin 
zhichigewin. Maanda adamoomigad maadokiiwin enendaman owi endagwen 
owi giizhiikigaadeg dibaamaadiwin minawendaagwod, nibwaakaa-
endaagwod, miinwaa memaanji nishin gewe agaa Zhaabshkaajig miinwaa 
Niijaansiwaan, wegwen agwe jibwaa maage apiichi temigag dibaakinige 
gamim bazindaajigewin. 

Gdo dibiniweziwinan miinwaa wenaamjigewinan, maziwe biigaadeg owi 
dibamaadiwin, miinwaa newen maziwe biigaadeg minwaabmjigaadeg zhichigewin, 
wiinge wiindimagem zhiwe owi maanda kina wiindamaagewin. Giishpin yaaman 
gagwedwewinan maage enendamowinan nendowendaman awii maadookiiwin, 
ginoosh gewe onashowe giigidotamaagejig gewi Maamowi-Yaajig odi 1-888-222-
6845 maage dayscholars@waddellphillips.ca. 

  



4 

GAGWEDWEWINAN? Giigidan 1-888-222-6845 (wenpash) maage waasamo biiwaabikong zhibiigan 
dayscholars@waddellphillips.ca maage zhaan http://www.justicefordayscholars.com/ 

MAANDA WWINDAMAAGEWIN DIGOSIN 

 
BANGII GIKENDAMOWIN ............................................................................................................................. 4 

1. Wegnesh owi maamowi-yaang zhichigewin? ................................................................................... 4 

2. Wegnesh maanda wiindamaagewin? ............................................................................................... 5 

3. Wegnesh maanda maamowi yaang dikonigewin yaawong? ............................................................ 5 

OWI ENAAKINIGAADEG DIBAMAADIWIN .................................................................................................... 7 

4. Wegensh owi e’damomigag temgag owi enaakinigaadeg giizhiikigaadeg dibmaadiwin? ................ 7 

5. Wegesh e’digoyaad zhiwe owi enaakinigaadeg giizhiikigaadeg dibamaadiwin? ............................. 7 

6. Wegensh newen bamitaagewinan owi enaakinigaadeg giizhiikigaadeg dibamaadiwin? ................. 8 

7. Wegnesh gewe agaa Zhaabshkaajig miinwaa Niijaansiwaan Maamowi Yaang Waajii-ejig 
e’bagidinamiwaad zhiwe enaakinigaadeg giizhiikigaadeg dibamaadiwin? .............................................. 9 

8. Aaniish owa Agaa Zhaabshkaad Maamowi Yaang Waajii-ed agezhi debinang bamitaagewin owi 
enaakinigaadeg giizhiikigaadeg dibamaadiwin? .................................................................................... 10 

OWI GIIZHIKIGAADEG DIBAMAADIWIN MINWAABMJIGAADEG BIZINDAAJIGEWIN ................................. 10 

9. Wegnesh owi giizhikigaadeg dibamaadiwin minwaabmjigaadeg bizindaajigewin? ....................... 11 

10. Aaniish gezhi digoyaawaad Maamowi Yaang Waajii-ejig zhiwe giizhikigaadeg dibamaadiwin 
minwaabmjigaadeg? .............................................................................................................................. 11 

11. Aaniish giishpin Maamowi Yaang Waajii-ed gaawii dowendizig awii digoyaad zhiwe giizhiikigaadeg 
dibamaadwin minwaabmjigaadeg bizindaajigewin? ............................................................................. 12 

12. Aaniish age zhiwebak giishpin dibaakinige gamig minwaabmdang/gaawii minwaabmdazig owi 
enaaknigaadeg giizhiikigaadeg dibamaadiwin? ..................................................................................... 13 

GIIGIDONINWOG MAANDA DIBAAKNIGEWIN ........................................................................................... 13 

13. Wenesh gewe giigidoninwog gewe Maamowi Yaang Waajii-ejig ................................................... 13 

14. Aaniish agezhi dibamaagaaziwaad giigidoninwog? ........................................................................ 14 

WOSHME DEBINAMAN GIKENDAMOWIN ................................................................................................. 14 

15. Aaniish agezhi debinamaa woshme gikendamowin owi maamowi yaang dikonigewin maage 
enaakinigaadeg giizhiikigaadeg dibamaadiwin? .................................................................................... 14 

 
 

BANGII GIKENDAMOWIN 

 
1. Wegnesh owi maamowi-yaang zhichigewin? 

Owi maamowi yaang dikonigewin aawan dikonigewin digoyaawaad gmaaminig bemaadizijig kina 
naasaab ayaamijig onashowe gagwedwewinan. Amiidash meshkwod ensa bezhig bemaadizid 

biidood bkaan dikonigewin, owi maamowi yaang aawan bezhig dikonigewin gewe kina 
bemaadizijig. Maanda okinog azhinkaadeg “mamowi-yaajig” miinwaa waajii-ejig owi okinog 
zhinkaaziwon “maamowi-yaang waajii-ejig”. 

Aanin gewe maamowi-yaang waajii-ejig digoyaawog owi maamowi yaang zhichigewin miinwaa 
naabshkowaa-aan owi miziwe waajii-ejig. Ado zhiwebiziwiniwaa nikaazam aawang 
gikinwaajimowinan awii naadmaagwod ow dibaakinigenini nisastang owi dikaaknigewin. Gwanda 
maamowi yaang waajii-ejig zhinkaaziwog “Naabshkaagejig E’tikonigejig”. 

2. Wegnesh maanda wiindamaagewin? 

Tenoon aanin bezhigwong dibaaknigeng nyaagijigewinan newen maamowi-yaang zhichigewinan. 
Bezhig ninda nyaagijigewinan aawan owa dibaaknigenini aabdeg ada minwaabmdaan wegwen 
owi enaakinigaadeg giizhiikigaadeg dibamaadiwin owi maamowi yaang dikonigewin 
minawendaagwod, nibwaakaa-endaagwod, miinwaa memaanji nishin gewe maamowi yaang 
waajii-ejig enigokwaag. Gdaa gindaan woshme yaawang maanda zhiwe “Wegnesh e’dimoomigag 
temgag enaakinigaadeg giizhiikigaadeg dibamaadiwin?” aankobiigan maampii nisawiing. 

Miinwaa age aanki nyaagijigewin, jibwaa owa dibaaknigenini zhitod giizhendamowin endagwen 
aji minwaabmdang owi giizhiikigaadeg dibamaadiwin, wiindamaagewin niindaagaaziwog 
maamowi yaang waajii-ejig awii miinigaaziwaad gikendamowin owi: a) owi enaakinigaadeg 
giizhiikigaadeg dibamaadiwin miinwaa e’dimoomigag wiinwaa onji; miinwaa )gewe maamowi 
yaang waajii-ejig agezhi digoyaawaad zhiwe dibamaadiwin minwaabmjigaadeg nankiiwin, 
giishpin dowendamowaad awii maadokiiwaad enendamowaad owa dibaakinignini. Amii maanda 
Wiindamaagewin. 

3. Wegnesh maanda maamowi yaang dikonigewin yaawong? 

Maanda maamowi yaang dikonigewin zhinkaade Gottfriedson v. Canada miinwaa owi Gichi 
Gimaa Dibaakinige Gamig zigakbiigewin gindaasowin aawan T-1542-12. Dibaaknige Gamig agii 
miigwen minwaabimjigewin owi dikonigewin awii maajitaamigag aawang maamowi yaang 
zhichigewin Odemin-giizis 2015.  

Nisiwi dnowaan tenoon waajii-ejig zhinda maamowi-yaang dikonigewin. 
• Agaa Zhaabshkaajig – kina Giishaa Agaa Yaajig bemaadizijig agaa zhaawaad Anishinaabe 

Maamwidaang enji Gikinoomaadiiwiigwaam agii aawiwaad e’skoonwijig epiich giizhigag 
gaawii dash wiigwaa agii nibaaziiwog gabedibig, owi apii 1920 – apiinish 1997. Gewe 
naabshkaagejig e’dikonigejig gewe agaa Zhaabshkaajig Waajii-ejig aawiwog Charlotte 
Gilbert, Diena Jules, Darlene Bulpit, miinwaa Daphne Paul. 

• Niijaansiwaan – gewe agaa giigishkiwaad, inaakinigaadeg daapinaawaad maage 
inaadiziwin daapinaawaad binoojiinig gewe agaa zhaabshkaajig.  Gewe naabshkaagejig 
e’dikonigejig gewe Niijaansiwaan Waajii-ejig aawiwog Amanda Big Sorrel Horse miinwaa 
Rita Poulsen. 

• Shkoniganan – nigodwaag shi bezhig shkoniganan agaa yaamiwaad Anishinaabe 
Maamwidaang enji Gikinoomaadiiwiigwaam zhiwe maage besha ado kiimwaan maage 
e’yaawaawaad.maage agaa yaawiwaad ado bimaadiziwaan yaawiwaad/maage agaa 

yaawiwaad agaa Zhaabshkaajig miinwaa agaa wenaamdamiwaad awii wiijii-ewaad owi 
maamowi-yaang dikonigewin. Gewe naabshkaagejig e’dikonigejig gewe Shkoniganan 
Wiijii-ewin aawiwog Tk’emlúps te Secwépemc Indian Band miinwaa owi Shishalh Indian 
Band. 

Aanin agaa skooniwijig odi Anishinaabe Maamwidaang enji Gikinoomaadiiwiigwaaman agii 
aawiwog “endinizijig”, e’dimomigag agii yaawog zhiwe Anishinaabe Maamwidaang enji 
Gikinoomaadiiwiigwaamg gabedibig. Gwanda e’gikonmaagizijig agaa zhaawaad Anishinaabe 
Maamwidaang enji Gikinoomaadiiwiigwaaman aawiwaad e’gikonomaagizijig epiichi giizhigag 
goweta dash gaawii agii yaasiiwog gabedibig agii zhinkaaziwog “Gabe Giizhig 
Gikinomaagaazijig”, miinwaa aawiwog agaa Zhaabshkaajig maanda maamowi yaang 
dikonigewin.  

Owi myaa aagonotaagewin zhiwe maamowi yaang zhichigewin aawan owi enaabidag, 
bimibideg miinwaa minzhigaadeg newen Anishinaabe Maamwidaang enji 
Gikinoomaadiiwiigwaaman agii binaajitonaa-aa Maamowi Yaajig Waajii-ejig ado iniwewinwaa 
miinwaa inaadiziwiniwaa, biigwaanaa-aan ado inaadiziwin miinwaa iniwewin dibiniweziwiniwaa 
miinwaa miinigaaziwog inendamowin maanzhidodamowinan. Owi Maamowi Yaang dikonigewin 
ndowendaanaa-aa dibamaadiwin gewe agaa Zhaabshkaajig ekidowaad agii nibawitaanaa-aa 
maanzhidodamowinan agaanji aawong agii zhaawaad Anishinaabe Maamwidaang enji 
Gikinoomaadiiwiigwaaman aawiwaad Gabe Giizhig Gikinomaagaazijig. Owi Maamowi Yaang 
dikonigewin age dowendaanaa-aa dibamaadiwin gewe Niijaansiwaan miinwaa Shkoniganan 
e’kidiwaad gewiinwaa agii nibaawitaanaa-aan maanzhidodamowinan owi onji agaa 
Zhaabshkaajig agii zhaawaad aawiwaad Gabe Giizhig Gikinomaagaazijig odi Anishinaabe 
Maamwidaang enji Gikinoomaadiiwiigwaaman. 

Maanda Maamowi Yaajig dikonigewin gaawii aawizinon newen Gichi Gimaa Anishinaabe Gabe 
Giizhig Gikino Amaadiiwiigwaaman. Gagwedwewinan e’nowendaagwog newen 
maanzhidodamowinan nibaawitaamowaad odi Gichi Gimaa Anishinaabe Gabe Giizhig Gikino 
Amaadiiwiigwaaman digosinon zhiwe owi McLean Gichi Gimaa Anishinaabe Gabe Giizhig Gikino 
Amaadiiwiigwaaman Dibamaadiwin Bezhigwendamowin. Woshme awii gikendaman owi 
McLean Gichi Gimaa Anishinaabe Gabe Giizhig Gikino Amaadiiwiigwaaman Dibamaadiwin 
Bezhigwendamowin, miinwaa age zhibiigaadeg gikinomaage gamgon e’digosing, zhaan odi: 
https://indiandayschools.com/. 

Maanda maamowi-yaang dikonigewin age gaawii aawizinon owi maazhidodamowin maage 
gichi wiisgaapiniwewin agopjichigewin nibawitamowaad gewe agaa skoonwijig odi Anishinaabe 
Maamwidaang enji Gikinoomaadiiwiigwaaman. Ninda gagwedwewinan agii digosinon zhiwe 
Anishinaabe Maamwidaang enji Gikinoomaadiiwiigwaaman Giizhiikigaadeg Dibamaadiwin 
Bezhigwendamowin. 

Maanda maamowi yaang dikonigewin gaawii digoyaasiiwog gewe goweta agaa zhaawaad Gichi 
Gimaa Anishinaabe Gabe Giizhig Gikino Amaadiiwiigwaaman maage goweta agaa zhaawaad 
Anishinaabe Maamwidaang enji Gikinoomaadiiwiigwaam agii aawiwaad agaa daawaad zhiwe.  
Dash wiigwa, digoyaawog wegwen agwa: 

a) gmaaminig nisa biboon gikinomaading, agii zhaad Gichi Gimaa Anishinaabe Gabe Giizhig 
Gikino Amaadiiwiigwaam miinwaa/maage agaa zhaawaad Anishinaabe Maamwidaang 
enji Gikinoomaadiiwiigwaam agii aawiwaad agaa daawaad zhiwe; dash wiigwa  

b) bezhig maage woshme minik bkaan gikinomaading biboonan, age agii zhaawog 
Anishinaabe Maamwidaang enji Gikinoomaadiiwiigwaam aawiwaad gabe giizhig 
gikinomaagaazijig.  

Aanin agaa Zhaabshkaajig maage niijaansiwaan wenaamdamiwaad awii zaagiji biiwidiziyin 
(bwaa digoyaawaad) owi maamowi yaang dikonigewin jibwaa ekwaasemigag zaagijibiiwidiziyin 
Baashkaakodin-Giizis 30, 2015, gaawi digoyaaziiwog zhiwe maamowi yaang dikonigewin 
miinwaa gaawi ada basikaagisiinaa-aa owi enaakinigaadeg giizhiikigaadeg dibamaadiwin. Zaam 
owi ekwaasemigag zaagijibiiwidiziyin zhaazhigwa agii bimisemigad, gaawii yaa-aabi maamdaa 
awii zaagiji biiwidiziyin (bwaa digoyaawaad) owi maamowi yaang dikonigewin. 

OWI ENAAKINIGAADEG DIBAMAADIWIN 

 
4. Wegensh owi e’damomigag temgag owi enaakinigaadeg giizhiikigaadeg dibmaadiwin? 

Gaanada miinwaa gewe naabshkaagejig e’dikonigejig agii noziwinkaadaanaa-aa 
bezhigwendamowin awii giizhiikigaadeg bezhigwendamowin newen gaa Zhaabshkaajig miinwaa 
Niijaansiwaan Waajii-ejig gagwedwewiniwaan. Giishpin goweta miinwaa apiinish owi Gichi 
Gimaa Dibaakinige Gamig minwaabmdang owi Giizhiikigaadeg Dibamaadiwin 
Bezhigwendamowin, aawan goweta enaakinigaadeg giizhiikigaadeg dibamaadiwin. Maamowi 
Yaajig Waajii-ejig gaawii maamda awii niindaawewaad gagwedwewinan miinwaa gaawii maamda 
awii debinamiwaad dibamaadiwin apiinish shkwaa minwaabmjigaadeg owi enaakinigaadeg 
giizhiikigaadeg dibamaadiwin owi Gichi Gimaa Dibaakonige Gamig.  

5. Wegesh e’digoyaad zhiwe owi enaakinigaadeg giizhiikigaadeg dibamaadiwin? 

Kina agaa Zhaabshkaajig Waajii-ejig agaa zhaawaad ezhibiigaadeg Anishinaabe Maamwidaang 
enji Gikinoomaadiiwiigwaam epiich giizhigag goweta, gmaaminig maage kina owi gikinomaading 
biboon, digoyaawog zhiwe owi enaakinigaadeg giizhiikigaadeg dibamaadiwin. Owi ezhibiigaadeg 
Anishinaabe Maamwidaang enji Gikinoomaadiiwiigwaam aawan Anishinaabe Maamwidaang enji 
Gikinoomaadiiwiigwaam agii yaawaad, maage gnimaa agii yaawaad Gabe Giizhig 
Gikinomaagaazijig.  

Gdaa waabmdan owi moshki zhibiigaadeg Anishinaabe Maamwidaang enji 
Gikinoomaadiiwiigwaaman e’digosing zhinda maamowi yaang dikonigewin ekwaawiin maanda 
Wiindamaagewin  miinwaa odi Aankobiigan E owi Giizhiikigaadeg Dibamaadiwin 
Bezhigwendamowin. Owi moshki zhibiigan niizhing bakesijigaade: 

• Zhibiigan 1, zhiwe digosinon Anishinaabe Maamwidaang enji Gikinoomaadiiwiigwaaman 
debwemigag agii yaawaad Gabe Giizhig Gikinomaagaazijig; miinwaa 

• Zhibiigan 2, zhiwe digosinon Anishinaabe Maamwidaang enji Gikinoomaadiiwiigwaaman 
gnimaa agii yaawaad Gabe Giizhig Gikinomaagaazijig, 

Neniish agwa Zhibiigan 1 miinwaa Zhibiigan 2 digosijigaadenon maampii Giizhiikigaadeg 
Dibamaadiwin. 

Aanin agaa Zhaabshkaajig Maamowi Yaang Waajii-ejig agaa bimaadiziwaad apii Zaagiba-giizis 30, 
2005, dash zhaashigwa agaa nibowaad owi apii, digobiigaaziwog zhiwe owi enaakinigaadeg 
giizhiikigaadeg dibamaadiwin.  Gewe ondiziwinag gewe agaa nibojig agaa Zhaabshkaajig 
Maamowi Yaang Waajii-ejig gnimaa adaa amiigsewog awii zhitowaad gagwedwewin.  Woshme 
age gikenjigaadeg owi dibaneweziwinan gagwedwewinan agezi zhichigaadenon temigad zhiwe 
“Aaniish owa Agaa Zhaabshkaad Maamowi Yaange Waajiiwed agezhi debinangibe 
bimataagewinan owi enaakinigaadeg giizhiikigaadeg dibamaadiwin?” aankobiigan maampii 
niisaawing. 

Kina Niijaansawinan Maamowin Yaang Waajii-ejig digobiigaaziwog zhiwe enaakinigaadeg 
giizhiikigaadeg dibamaadiwin. 

Owi enaakinigaadeg giizhiikigaadeg dibamaadiwin gaawii digoyaasiiwog owi Shkonigan Wiijii-
ewin.  Gaawii gego zhiwe enaakinigaadeg giizhiikigaadeg dibamaadiwin ada 
madookdaagemigasino owi Shkonigan Waajii-ejig dikonigewin, owi eni maajiishkaamigag 
wegodagwen agwa ezhiwebak owi enaakinigaadeg giizhiikigaadeg  dibamaadiwin. 

6. Wegensh newen bamitaagewinan owi enaakinigaadeg giizhiikigaadeg dibamaadiwin? 

Gaanada agii inendam newen niish dnowaa dibamaadiwin zhiwe Giizhiikigaadeg Dibamaadiwin 
Bezhigwendamowin. 

• Gagwek dibamaadiwin ensa bezhig gewe agaa Zhaabshkaajig Maamowi Yaang Waajii-ejig 
owi nikiiyaan $10,000 Gabe Giizhig Gikinomaagaazijig dibamaadiwin. Manjigwa iidik minik 
bemaadizijig eyaawaad ada debinaanaa-aa Gabe Giizhig Gikinomaagaazijig 
dibamaadiwin. Kina menwaabmjigaadegin gagwedwewinan ada dibagaadenon owa 
Gaanada. 

• Gaanada ada dibage $50 million owi Gabe Giizhig Gikinomaagaazijig Aanjimaajiigiwin 
Zhoonyaa awii nikaazang awii aasgaabwitaagaaziwaad miinwaa awii misendamowaad 
agaa Zhaabshkaajig miinwaa Niijaansiwinwaan Maamowi Yaang Waajii-ejig, ezhi 
zhibiigaadeg maampii nisawiing. 

Gewe neniish agaa Zhaabshkaajig miinwaa Niijaansiwinwaan Maamowi Yaang Waajii-ejig, 
giizhiikigaadeg dibamaadiwin damomigad engindeg miiinwaa gagwiiniwinendaagwog owi 
dibaakinigewin miiwishkigaadenon, miinwaa age newen nigaasemigag nendowendaagwog awii 
debinigaadeg ekwa giizhiikigaadeg dibamaadiwin niibna nisa biboon adaa njitaamigad..  

Gabe Giizhig Gikinomaagaazijig dibamaadiwinan 

Nigoding Gabe Giizhig Gikinomaagaazijig dibamaadiwinan owi minik $10,000 ada miigwem ensa 
bezhig agaa Zhaabshkaajig Maamowi Yaang Waajii-ejig e’zhitood gagwedwewin 
menwaabmjigaadeg. Owi gagwedwewin ada minwaabmjigaade giishpin: 

• Zhichigaadeg jibwaa ekwaasemigag owi gagwedwewin, age aawang 21 giizis shkwaa 
maajii daapinigaadeg gagwedwewinan; 

• owa Agaa Zhaabshkaad Maamowi Yaang Waajii-ed agii bimaadizi Zaagibagaa-giizis 30, 
2005; miinwaa 

• owa Agaa Zhaabshkaad Maamowi Yaang Waajii-ejig agii aawi Gabe Giizhig 
Gikinomaagaazad gnigen gwa  gmaaminig maage kina owi gikinomaading biboon owi 
onji gaawii zhaazhiwa agii debinaziwaad: (i) Naasaab Agaa Zhiwebiziwaad Dibamaadiwin 
owi onji Anishinaabe Maamwidaang enji GikinoomaadiiwiigwaamN Giizhiikigaadeg 
Dibamaadiwin, (ii) wegwen agwa dibmaadiwin onji McLean Gichi Gimaa Anishinaabe 
Gabe Giizhig Gikino Amaadiiwiigwaamanan Giizhaakinige Dibamaadiwin 
Bezhigwendamowin, maage (iii) wegwen agwa dibamaadiwin ngoji bkaan dibamaadiwin 
e’nowendaagwog owi enji kinomaading zhiwe McLean Dibamaadiwin e’zhibiigaadeg.  

Gaawii gego noonde dibagewin ada tesinon newen Gabe Giizhig Gikinomaagaazad 
Dibamaadiwinan. Kina menwaabmjigaazijig gegwedwejig ada debinaanaa’aa ngoding 
dibmaadiwin owi $10,000, manjigwa minik owi Agaa Zhaabshkaad Waajii-ed agii aawid Gabe 
Giizhig Gikinomaagaazad. 

Gabe Giizhig Gikinomaagaazijig Aanjimaajiigiwin Zhoonyaa 

Gabe Giizhig GikinomaagaazijigAanjimaajiigiwin Zhoonyaa aawan $50 million minik zhoonyaa 
zhisijigaadeg awii misendamowaad agaa Zhaabshkaajig Maamowi Yaang Waajii-ejig miinwaa 
Niijaansiwinwaan Maamowi Yaang Waajii-ejig. Maanda zhoonyaa ada nikaazam awii 
aasgaabiwichigaadeg nojimowin, mina-yaawin, kinomaadiwin, iniwewin, inaadiziwin, 
nigadmaagewin miinwaa makwenjigewin, miinwaa ada minzhagaade owa Gaawii-Bwaa-
Zhoonyaakemigag Maamawichigewin gaawii e’digoyaamigasinag owi Gaanada. 

7. Wegnesh gewe agaa Zhaabshkaajig miinwaa Niijaansiwaan Maamowi Yaang Waajii-
ejig e’bagidinamiwaad zhiwe enaakinigaadeg giizhiikigaadeg dibamaadiwin? 

Owi meshkidoonigaadeg newen bamitaagewinan maampii shpiming agaa dibaachigaadeg, 
newen agaa Zhaabshkaajig miinwaa Niijaansiwaan Maamowi Yaajig gagwedwewiniwaan ada 
bagijiwebnigaadenon zhiwe maamowi yaang dikonigewin miinwaa Gaanada ada debinaan 
“bagidinigaaziwin” owi ado mazinigewin gewe kina agaa Zhaabshkaajig miinwaa Niijaansiwaan 
Maamowi Yaajig Waajii-ejig. Amii maanda e’damomigag:  

• Gaawii maamda gwaya agaa Zhaabshkaajig Waajii-ejig adaa dikonaasiin Gaanada gego 
maanzhidoodamowinan maage banaachichigewin owi onji gitziimwaam agii zhaawaad 
awiyaad Gabe Giizhig Gikinomaagaazad wegwen agwa Anishinaabe Maamwidaang enji 
Kinoomaadiigamig. 

• Gaawii maamda gwaya Niijaansiwaan Maamowi Yaajig Waajii-ed adaa dikonaasiin 
Gaanada gego maanzhidoodamowinan maage banaachichigewin owi onji gitziimwaam 
agii zhaawaad awiwaad Gabe Giizhig Gikinomaagaazad wegwen agwa Anishinaabe 
Maamwidaang enji Kinoomaadiiwiigwaaman. 

Owi miziwe bagidinigewin ezhibiigaadegin adaa makigaadenon aankobiiganan 42.01 miinwaa 
43.01 owi Giizhiikigaadeg Dibamaadiwin Bezhigwendamowin. Aga bigosenimigo awii ginonad 
Maamowi Yaang Giigidonini giishpin yaaman gego gagwedwewinan newen bagidinigewin 
ezhibiigaadegin miinwaa owi edamomigag. 

8. Aaniish owa Agaa Zhaabshkaad Maamowi Yaang Waajii-ed agezhi debinang 
bamitaagewin owi enaakinigaadeg giizhiikigaadeg dibamaadiwin? 

Awii debinang owa Gabe Giizhig Gikinomaagaazad Dibamaadiwin, owa agaa Zhaabshkaajig 
Waajii-ed ada dowendaagozi awii niindaawed Gagwedwe Moshkinebiigan owa Naagaanziitang 
Gagwedwewinan. Newen gagwedwewinan e’nowendaagwog wegwen agwa Anishinaabe 
Maamwidaang enji Gikinoomaadiiwiigwaaman zhiwe Zhibiigan 1, gaawii gego aasgaabiwitaa 
mazinigan dowendaagosino. Newen gagwedwewinan e’nowendaagwog wegwen agwa 
Anishinaabe Maamwidaang enji Gikinoomaadiiwiigwaaman zhiwe Zhibiigan 2, gewe 
gegwedwejig ada dowendaagoziwog awii miigwewaad debwechigaadeg dibaajimowin agii aawid 
Gabe Giizhig Gikinomaagaazad miinwaa dibataang agaa daawaad owi apii agaa zhaawaad 
Anishinaabe Maamwidaang enji Gikinoomaadiiwiigwaaman agii aawid Gabe Giizhig 
Gikinomaagaazad. Zhinoomaagewin ada miigwem owi onji waazhi zhichigaadeg 
debiwechigaadeg dibaajimowin. 

Zhiwe owa Agaa Zhaabshkaad Maamowi Yaang Waajii-ed agii nibod shkwaa Zagibagaa-giizis 
30,2005, ado megsenjigejig adaa zhitonaa-aa gagwedwewin. Zhiwe owi dibendaasowin 
ayaawaad bemiikang, nyaagdowendang, nyaagdowendamaaged maage e’swewokiid (gnimaa 
zhibiigan nagadamaagewin nendamowin, maage waawinjigaazad owi dibaakinige gamig), owa 
bemaadizid adaa gagwedwedimaage owi onji dibendaasowin. Giishpin bwaa ayaad 
dibendaasowin aga nigajigaadeg bemiikang, nyaagdowendang maage e’swewookiid, gewe 
megsenjigejig adaa wenaabmaa-aan bezhig megsenjiged awii zhitod gagwedwewin gewe onji 
kina megsenjigejig owa agaa nibod Agaa Zhaabshkaad Maamowi Yaang Waajii-ed. Owa 
gegwediwed aabdeg ada miigwen gikendamowin e’waabmdowemigag ezhi nowemaad owa agaa 
nibod Zhaabishkaad Maamowi Yaang Waajii-ed. Owi nikiiyaa awii zhichigaadeg gagwedwewin 
owa onji Gabe Giizhig Gikinomaagaazad agaa nibod Zaagibagaa-giizis 30, 2005 maage jibwaa 
maanda apii, dibaatemigag zhiwe Dibendaasowin Gagwedwewin Zhichigewin odi Aankobiigan D 
owi Giizhiikigaadeg Dibamaadiwin Bezhigwendamowin. 

Gegwedwejig ado gagwedwewiniwaan ngoji ezhiwebinigaadegin zaam owa Gagwewewin 
Naagaaanziitang gaawii debwewendiziin owi gegwedwed agii aawid Gabe Giizhig 
Gikinomaagaazad wegwen agwa Anishinaabe Maamwidaang enji Kinoomaadiiwiigwaam 
adaawaan owi dibiniweziwin awaa dowendang aanji ginowaabmijigaadeg.  Gegwedwejig 
nendowendamowaad aanji ginwaabmjigaaziwin adaa wenaamdaanaa-aa awii 
giigidotamaagwaad gewe giigidotamaagejig gewe Maamow Yaang Waajiigewjig gego 
nangdesinag, maage awii aangizhewaad miinwaa dibamowaad bkaan giigidoninon 
e’wenaabmaawaad.  

Owi moshkin Gagwedwewin Zhichigewin mazinigan adaa makigaade zhiwe Aankobiigan C owi 
Giizhiikigaadeg Dibamaadiwin Bezhigwendamowin, miinwaa owi Dibendaasowin Gagwedwewin 
Zhichigewin mazinigan adaa makigaade zhiwe Aankobiigan D owi Giizhiikigaadeg Dibamaadiwin 
Bezhigwendamowin. 

OWI GIIZHIKIGAADEG DIBAMAADIWIN MINWAABMJIGAADEG BIZINDAAJIGEWIN  

9. Wegnesh owi giizhikigaadeg dibamaadiwin minwaabmjigaadeg bizindaajigewin?   

Owi giizhiikigaadeg dibamaadiwin minwaabmjigaadeg bizindaajigewin aawan dibaaknige gamig 
bizindaajigewin zhiwe owa dibaaknigenini giizhendam endagwen awii minwaabmdang owi 
enaakinigaadeg Giizhiikigaadeg Dibamaadiwin Owi gagweji gikenjigewin owa dibaaknigenini age 
nikaazad aawan endagwen owi enaakinigaadeg dibagewin minwendaagwog, nibwakaa-
endaagwog, miinwaa memaanji nishinig gewe maamowi yaang waajii-ejig. Owa dibaaknigenini 
ada dibegendaan owi kina giizhiikigaadeg dibaamaadiwin bezhigwendamowin maamowi agwa 
aawang e’giizhichigaadeg. Owa dibaaknigenini gaawii maamda ada daapanang miinwaa  
wenaamidang bemigii owi giizhiikigaadeg dibamaadiwin awii minwaabmdang maage awii bwaa 
minwaabmdang. 

Jibwaa temigag owi giizhiikigaadeg dibaamaadiwin bezhigwendamowin giigidowin, gewe 
giigidoninwog ada zhitonaa-aan aagonetaadiwinan ezhi biigaadeg owi onji owa dibaaknigenini 
age minwaabmdangiba owi giizhiikigaadeg dibamaadiwin. Epiichi temigag giigidowin, gewe 
giigidoninwog adaa miigwenaa-aan ado aagonetaadiwiniwaan owi onji owa dibaaknigenini age 
nji minwaabmdangiba owi giizhiikigaadeg dibaamaadiwin.  

Maamowi yaang waajii-ejig ado yaanaa-aa diwisewin awii miigwewaad  dinendamowiniwaa owi 
Gichi Gimaa dibaaknige gamig owi enaakinigaadeg giizhiikigaadeg dibaamaadiwin. Maamowi 
yaang waajii-ejig adaa zhibii-aanaa ezhi waabmjigewaad jibwaa owi giizhiikigaadeg 
dibaamaadiwin bezhigwendamowin bizindaajigewin, maage adaa wiindamowaa-aan 
dibaakinigeninwon enendamowaad odi giizhiikigaadeg dibaamaadiwin bizindaajigewin. 

Shkwaa temigag owi bizindaajigewin, owa dibaaknigenini ada zhitoon giizhendamowin. Owa 
dibaakinigenini megwaach gmaaminig dibagiisiwaan shkwaa bizindaajigeng awii aanji 
ginowaabmdang owi makigewin miinwaa aazhidewinan jibwaa giizhendang endogwen aji 
minwaabmdang owi giizhiikigaadeg dibaamaadiwin. 

Onji owi COVID-19, gaawii gagwek gikenjigaadesino endagwen owi giizhiikigaadeg 
dibaamaadiwin minwaabmjigaadeg bizindaajigewin maanda maamowi yaang dikonigewin aji 
temigag dibaakinige gamig maage waasmo biiwaabikong mazina-tesing. Manjigwa nikiiyaa, ada 
gashkichigaade wegwen agwa nendowendang awii ginowaabmdang waasamo biikwaabikong 
mazinaatesing awii zhichiged. Owi dikobijigan owi bizindaajigewin ada aaswaakogaade zhiwe 
http://www.justicefordayscholars.com/ waasamo-asabi mazina-igan gmaaminig giizhigad jibwaa 
temigag bizindaajigewin. 

10. Aaniish gezhi digoyaawaad Maamowi Yaang Waajii-ejig zhiwe giizhikigaadeg 
dibamaadiwin minwaabmjigaadeg? 

Zhaabshkaajig maage Niijaansiwaan Maamowi Yaang Waajii-ejig adaa maadokiiwog 
dinendamowiniwaan owi enaaknigaadeg giizhiikigaadeg dibaamaadiwin owa dibaakinigenini 
awaa giizhendang endogwen awii minwaabmdang. Niizhing nikiiyaa tenoon ageszi digoyaang: 

• Nindaawen agaa zhibiiman dibaajimowin 
o Maanda ezhibiigaadeg dibaajimowin aabdeg ada digosin Maamowi Yaang Waajii-

ed dinoziwin, waazhi debinigaazad, wiindamaagewin owa ezhibiiged aawid 

Maamowi Yaang Waajii-ed, miinwaa wiindamaagewin aasgaabiwitaman maage 
aanwendaman owi enaakinigaadeg giizhiikigaadeg dibamaadiwin. 

o Owa e’zhibiiged adaa digosidon aanke gikendamowin owi enji aasgaabiwitang 
maage aanwendang owi enaakinigaadeg giizhiikigaadeg dibamaadiwin. 

o E’zhibiigaadegin adaa niindaawen waasamo biiwaabkoons zhibiigan, niidaawed 
maage mazinaakizigan jibwaa Manominike-giizis 20, 2021, epiichaag 11:59 PDT 
odi:. 

dayscholars@waddellphillips.ca 
Waddell Phillips Professional Corporation 
Att’n: Day Scholars Class Action 
36 Toronto Street, Suite 1120 
Toronto, ON M5C 2C5 
Fax: 416-477-1657 

• Giigidan odi giizhiikigaadeg dibaamaadiwin minwaabmjigaadeg bizindaajigewin 
o Wegwe agwa agaa Zhaabshkaad maage Niijaansan Maamowi Yaang Waajii-ed 

adaa bozibiige awii giigidad odi giizhiikigaadeg dibaamaadiwin minwaabmjigaadeg 
bizindaajigewin waasamo biiwaabkoons zhibiigan niindaawewin 
dayscholars@waddellphillips.ca jibwaa Manominike-giizis 20, 2021, epiichaag 
11:59 PDT. 

o Epenmandaagwog maziwe kiing mazinaakzi-ganing wiindamaagewin miinwaa 
waasamo asabi mazinaazigan miinwaa giigidowinens ada dowendaagwog awii 
giigidang odi giizhiikigaadeg dibaamaadiwin minwaabmjigaadeg bizindaajigewin.  
Giishpin owa Maamowi Yaang Waajii-ed gaawii gashkitosig awii debinang 
e’penamaandaagwog maziwe kiing mazinaakzi-ganing wiindamaagewin dash yaa-
aabi dowendang awii giigidad, gewe giigidoninwog miinwaa dibaaknige gamigong 
enkiitaagejig ada nda zhichigewog awii mikamiwaad gego nikii-aa awii 
nakwetamowaad owi gagwedwewin. 

o Woshme dibaajimowinan, e’digosin waasamo biiwaabikong nikaaziwinan owi 
noondamang, ada niindaagaaza kina gwaya e-bozibiiged awii giigidad. 

11. Aaniish giishpin Maamowi Yaang Waajii-ed gaawii dowendizig awii digoyaad zhiwe 
giizhiikigaadeg dibamaadwin minwaabmjigaadeg bizindaajigewin? 

Digoyaang zhiwe giizhiikigaade minwaabmjigaadeg bizindaajigewin kina aawan giin ezhhi 
dowendaman. Digoyaang zhiwe bizindaajigewin gaawii ada aanjisesino endagwen owa Maamowi 
Yaang Waajii-ed aji debinang bamitaagewinan maage dibamaadiwin owi abi njibaamigag 
giizhiikigaadeg dibamaadiwin maage owi minik yaawong bamitaagewinan maage dibamaadiwin. 
Dibishko gonaa, giishpin owa Zhaabshkaajig Maamowi Yaang Waajii-ed aanwaabmidang owi 
giizhiikigaadeg dibamaadiwin, miinwaa owa dibaakinigenin yaa-aabi minwaabmdang owi 
giizhiikigaadeg dibamaadiwin, owa Zhaabskaad yaa-aabi ada misendaan awii debinang 
dibamaadiwin $10,000 minik. 

12. Aaniish age zhiwebak giishpin dibaakinige gamig minwaabmdang/gaawii 
minwaabmdazig owi enaaknigaadeg giizhiikigaadeg dibamaadiwin? 

Giishpin owa dibaaknigenini minwaabmdang owi giizhiikigaadeg dibagewin, amii dash agwa 
baabigwaadam kina agaa Zhaabskaajig miinwaa Niijaansiwaan Maamowi Yaang Waajii-ejig – 
giishpin gegwa bwaa minwaabmdamwaad. Amii maanda edamomigag gewe kina agaa 
Zhaabshkaajig miinwaa Niijaansiwaan Waajii-ejig ada miingwewog awii debinamiwaad 
bamitaagewinan zhiwe giizhiikigaadeg dibamaadiwin. Amii maanda e’damomigag kina agaa 
Zhaabkaajig miinwaa Niijaansiwaan Maamowi Yaajig Waajii-ejig gaawii maamdaa yaa-aabi ado 
yaanziinaa dibiniweziwin awii dikonaawaad Gaanada gego maanzhidoodamowinan agaa 
nakweshkamowaad onji aawang agaa Zhaabshkaajig Maamowi Yaang Waajii-ejig agaa 
zhaawaajig Anishinaabe Maamwidaang enji Kinoomaadiiwiigwaaman aawiwaad Gabe Giizhig 
Gikinomaagaazad. Shki wiindamaagewin adaa niindaagaaziwog Maamowi Yaang Waajii-ejig awii 
wiindamowindwaa owi Giizhiikigaadeg Dibamaadiwin agii minwaabmjigaadeg, miinwaa ada 
zhibiigaade owi nikiiyaa miinwaa apii awii zhichigaadeg gagwedwewin owi dibamaadiwin. 

Giishpin dash, owa dibaaknigenini bwaa minwaabmdang owi giizhiikigaadeg dibamaadiwin, amii 
dash gaawii ada maajitaamigasno. Ada nendaagwod gaawii owi giizhiikigaadeg dibamaadiwin agii 
zhiwebsino, miinwaa newen Zhaabkaajig miinwaa Niijaansiwaan Maamowi Yaajig Waajii-ejig 
gagwedwewinan ada ani zhaamigadon awii dibaakinigaadeg miinwaa newen Shkonigang waajii-
ejig gagwedwewin. 

GIIGIDONINWOG MAANDA DIBAAKNIGEWIN 

 
13.  Wenesh gewe giigidoninwog gewe Maamowi Yaang Waajii-ejig 

Gewe giigidoninwog gewe Maamowi Yaang Waajii-ejig zhinkaaziwog Maamowi Yaang 
e’Giigidotamaagejig. Gdaa ginonaa Maamowi Yaang e’Giigidotamaagejig odi: 

Giigido biiwaabikong: 1-888-222-6845 (wenpash giigidowin) 
Email: dayscholars@waddellphillips.ca 

Maamowi Yaang Giigidonini maanda dibaakinigewin aawiwog: 
John Kingman Phillips 
Giigido biiwaabikong: (647) 261-4486 
john@waddellphillips.ca 

Peter R. Grant 
Giigido biiwaabikong: (604) 886-4846 
pgrant@grantnativelaw.com 

Diane Soroka 
Giigido biiwaabikong: (514) 939-3384 
dhs@dsoroka.com 

W. Cory Wanless 
Giigido biiwaabikong: (647) 261-4486 
cory@waddellphillips.ca 

Tina Q. Yang 
Giigido biiwaabikong: (647) 261-4486 
tina@waddellphillips.ca 

 

Gaawii gego nangdesino awii ginonind Maamowi Yaang Giigidonini owi onji maamowi yaang 
dikonigewin maage owi enaakinigaadeg giizhiikigaadeg dibamaadiwin. 

14.  Aaniish agezhi dibamaagaaziwaad giigidoninwog? 

Gaanada ada diba-aanan Maamowi Yaang giigidonini ado onashowe nangidaasowin miinwaa 
newen agaa azhi binaachigewaad gagwek agwa wiinwaa. Ninda nangidaasowinan miinwaa 
binaachichigewinan bkaan aawan newen giizhiikigaadeg dibamaadwin bamitaagewinan 
miinwaa gaawii ada naazhisemigasno maage madookdaagemigasno owi zhoonyaa minik 
gewe agaa Zhaabshkaajig debinamiwaad, maage owi Gabe Giizhig Gikinomaagaazijig 
Aanjimaajiiging Zhoonyaa  debinang, maanjigwo owi nikiiyaa. 

 
15.  Aaniish agezhi debinamaa woshme gikendamowin owi maamowi yaang dikonigewin 

maage enaakinigaadeg giizhiikigaadeg dibamaadiwin? 

Maanda wiindamaagewin emaandobiigaadeg owi maamowi yaang dikonigewin miinwaa 
enaakinigaadeg giizhiikigaadeg dibamaadiwin. Owi moshkin giizhiikigaadeg dibamaadiwin 
bezhigwendamowin, miinwaa age woshme zhibiigewin miinwaa maziniganan, temigad odi 
http://www.justicefordayscholars.com/ waasamo-asabi mazina-igan. 

Giishpin dowendaman awii ginoonad Maamowi Yaang Giigidotamaagenini owi onji maamowi 
yaang dibaakinigewin maage enaakinigaadeg giizhiikigaadeg dibamaadiwin, gda zhichige 
maajiibiigewin, mazinaakizigan, giigido biiwaabikonsing, maage waasamo biiwaabikong 
zhibiigan: 

Waddell Phillips Professional Corporation 
Att’n: Day Scholars Class Action 
36 Toronto Street, Suite 1120 
Toronto, ON M5C 2C5 
Fax: 416-477-1657 
Giigido biiwaabikong: 1-888-222-6845 (toll-free) 
dayscholars@waddellphillips.ca 

 

Maanda wiindamaagewin agii minwaabmjigaade owa Gichi Gimaa Dibaaknige Gamig. 
Maandobiigan aawan owi enaakinigaadeg giizhiikigaadeg dibamaadiwin bezhigwendamowin. 
Giishpin temigag miigaadsewin zhiwe e’kidomigag maanda wiindamaagewin miinwaa 
e’kidomigag zhiwe giizhiikigaadeg dibamaadiwin bezhigwendamowin, owi giizhiikigaadeg 
dibamaadiwin bezhigwendamowin ada naagijigaade. 

WOSHME DEBINAMAN GIKENDAMOWIN 



SCHEDULE E – Lists of Indian Residential Schools for Claims Process 

List 1 – Schools with Confirmed Day Scholars 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

British Columbia Residential Schools   

Alberni Port Alberni (Tseshaht 
Reserve) 

January 1, 1920 
 
Interim Closures: 
June 2, 1917, to 
December 1, 1920 
February 21, 1937 to 
September 23, 1940 
 

August 31, 1965 
 

Cariboo (St. Joseph’s, William’s 
Lake) 

Williams Lake  January 1, 1920 February 28, 1968 
  

Christie (Clayoquot, Kakawis) Tofino January 1, 1920 June 30, 1983 

Kamloops Kamloops (Kamloops Indian 
Reserve) 

January 1, 1920  August 31, 1969 

Kuper Island Kuper Island January 1, 1920 August 31, 1968 

Lejac (Fraser Lake) Fraser Lake (on reserve) January 1, 1920 August 31, 1976 

Lower Post Lower Post (on reserve) September 1, 1951  August 31, 1968 

St. George’s (Lytton) Lytton January 1, 1920 August 31, 1972 

St. Mary’s (Mission) Mission January 1, 1920 August 31, 1973 

Sechelt Sechelt (on reserve) January 1, 1920 August 31, 1969  

St. Paul’s (Squamish, North 
Vancouver) 

Squamish, North Vancouver January 1, 1920 August 31, 1959 

Alberta Residential Schools   

Assumption (Hay Lake) Assumption (Hay Lakes) February 1, 1951  September 8, 1968 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

Blue Quills Saddle Lake Indian Reserve 
(1898 to 1931) 
St. Paul (1931 to 1990) 

January 1, 1920 
 
 

January 31, 1971 

Crowfoot (Blackfoot, St. Joseph’s, 
Ste. Trinité) 

Cluny January 1, 1920 December 31, 1968 

Desmarais (Wabiscaw Lake, St. 
Martin’s, Wabisca Roman Catholic) 

Desmarais, Wabasca / 
Wabisca  

January 1, 1920 August 31, 1964 

Ermineskin (Hobbema) Hobbema (Ermineskin Indian 
Reserve) 

January 1, 1920 March 31, 1969 

Holy Angels (Fort Chipewyan, École 
des Saint-Anges) 

Fort Chipewyan January 1, 1920 August 31, 1956 

Fort Vermillion (St. Henry’s) Fort Vermillion January 1, 1920 August 31, 1964 

Joussard (St. Bruno’s) Lesser Slave Lake 1920 October 31, 1969 

Morley (Stony/Stoney, replaced 
McDougall Orphanage) 

Morley (Stony Indian Reserve) September 1, 1922  July 31, 1969 

Old Sun (Blackfoot) Gleichen (Blackfoot Reserve) January 1, 1920 
 
Interim Closures: 
1922 to February 1923 
June 26, 1928 to 
February 17, 1931 

June 30, 1971 

Sacred Heart (Peigan, Brocket) Brocket (Peigan Indian 
Reserve) 

January 1, 1920 June 30, 1961 

St. Cyprian (Queen Victoria’s 
Jubliee Home, Peigan) 

Brocket (Peigan Indian 
Reserve) 

January 1, 1920 
 
Interim Closure: 
September 1, 1953 to 
October 12, 1953 

June 30, 1961 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

St. Mary’s (Blood, Immaculate 
Conception) 

Cardston (Blood Indian 
Reserve) 

1920 
 
Interim Closure: 
September 1, 1965 to 
January 6, 1966 

August 31, 1969 

St. Paul’s (Blood) Cardston (Blood Indian 
Reserve) 

January 1, 1920 August 31, 1965 
 

Sturgeon Lake (Calais, St. Francis 
Xavier) 

Calais January 1, 1920  
 

August 31, 1959 
 
 

Wabasca (St. John’s) Wabasca Lake  January 1, 1920 August 31, 1965 

Whitefish Lake (St. Andrew’s) Whitefish Lake January 1, 1920 June 30, 1950 

Grouard  West side of Lesser Slave 
Lake, Grouard 

January 1, 1920 September 30, 1957 

Saskatchewan Residential Schools   

Beauval (Lac la Plonge) Beauval January 1, 1920 August 31, 1968 

File Hills  Balcarres January 1, 1920 June 30, 1949 

Gordon’s Punnichy (Gordon’s Reserve) January 1, 1920 
 
Interim Closures: 
June 30, 1947, to 
October 14, 1949 
January 25, 1950 to 
September 1, 1953 

August 31, 1968 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

Lebret (Qu’Appelle, Whitecalf, St. 
Paul’s High School) 

Lebret January 1, 1920 
 
Interim Closure: 
November 13, 1932 to 
May 29, 1936 

August 31, 1968 
 

Marieval (Cowesess, Crooked Lake) Cowesess Reserve January 1, 1920 August 31, 1969 

Muscowequan (Lestock, 
Touchwood) 

Lestock January 1, 1920 August 31, 1968 
 

Prince Albert (Onion Lake Anglican, 
St. Alban’s, All Saints, St. Barnabas, 
Lac La Ronge) 

Onion Lake / Lac La Ronge / 
Prince Albert 

January 1, 1920 August 31, 1968 
   

St. Anthony’s (Onion Lake, Sacred 
Heart) 

Onion Lake January 1, 1920 March 31, 1969 

St. Michael’s (Duck Lake) Duck Lake January 1, 1920 August 31, 1968 

St. Philip’s Kamsack April 16, 1928  August 31, 1968 

Manitoba Residential Schools   

Assiniboia (Winnipeg) Winnipeg September 2, 1958  August 31, 1967 

Brandon Brandon 1920 
 
Interim Closure: 
July 1, 1929 to July 18, 
1930 

August 31, 1968 

Churchill Vocational Centre Churchill September 9, 1964  June 30, 1973 

Cross Lake (St. Joseph’s, Norway 
House) 

Cross Lake  January 1, 1920 June 30, 1969 

Fort Alexander (Pine Falls) Fort Alexander Reserve No. 3, 
near Pine Falls 

January 1, 1920 September 1, 1969 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

Guy Hill (Clearwater, the Pas, 
formerly Sturgeon Landing, SK) 

Clearwater Lake September 5, 1952  August 31, 1968 

Norway House Norway House January 1, 1920 
 
Interim Closure: 
May 29, 1946 to 
September 1, 1954 

June 30, 1967 

Pine Creek (Camperville) Camperville January 1, 1920 August 31, 1969 

Portage la Prairie  Portage la Prairie January 1, 1920 August 31, 1960 

Sandy Bay Sandy Bay Reserve January 1, 1920 June 30, 1970 

Ontario Residential Schools   

Bishop Horden Hall (Moose Fort, 
Moose Factory) 

Moose Island January 1, 1920 August 31, 1964 

Cecilia Jeffrey (Kenora, Shoal Lake) Shoal Lake January 1, 1920 August 31, 1965 

Fort Frances (St. Margaret’s) Fort Frances January 1, 1920 August 31, 1968 

McIntosh (Kenora) McIntosh May 27, 1925  June 30, 1969 

Pelican Lake (Pelican Falls) Sioux Lookout September 1, 1927  August 31, 1968 

Poplar Hill Poplar Hill September 1, 1962  June 30, 1989 

St. Anne’s (Fort Albany) Fort Albany January 1, 1920 June 30, 1976 

St. Mary’s (Kenora, St. Anthony’s) Kenora January 1, 1920 August 31, 1968 

Spanish Boys’ School (Charles 
Garnier, St. Joseph’s) 

Spanish January 1, 1920 June 30, 1958 

Spanish Girls’ School (St. Joseph’s, 
St. Peter’s, St. Anne’s) 

Spanish January 1, 1920 June 30, 1962 

School Location Opening Date  

(January 1, 1920 as per 
the Class Period or 
later, as applicable) 

School Closing or 
Transfer Date 

Quebec Residential Schools  

Fort George (Anglican) Fort George September 1, 1933  
 
Interim Closure: 
January 26, 1943 to July 
9, 1944 

August 31, 1971 

Fort George (Roman Catholic) Fort George September 1, 1937  June 30, 1978 

Point Bleue  Point Bleue October 6, 1960  August 31, 1968 

Sept-Îles Sept-Îles September 2, 1952  August 31, 1969 

Nova Scotia Residential Schools  

Shubenacadie Shubenacadie September 1, 1929  June 30, 1967 

Northwest Territories Residential Schools  

Aklavik (Immaculate Conception) Aklavik July 1, 1926 June 30, 1959 

Aklavik (All Saints) Aklavik August 1, 1936  August 31, 1959 

Fort Providence (Sacred Heart) Fort Providence January 1, 1920 June 30, 1960 

Fort Resolution (St. Joseph’s) Fort Resolution January 1, 1920 December 31, 1957 

Hay River (St. Peter’s) Hay River January 1, 1920 August 31, 1937 

Yukon Residential Schools  

Carcross (Chooutla) Carcross January 1, 1920 
 
Interim Closure: 
June 15, 1943 to 
September 1, 1944 

June 30, 1969 

Whitehorse Baptist Mission Whitehorse September 1, 1947  June 30, 1960 

Shingle Point Eskimo Residential 
School  

Shingle Point September 16, 1929  August 31, 1936 

List 2 – Schools Not Known to Have Day Scholars 

School Location Opening Date 

(January 1, 1920 as per 
the Class Period or 
later, as applicable) 

Closing or Transfer 
Date 

British Columbia Residential Schools  

Ahousaht Ahousaht (Maktosis Reserve) January 1, 1920 January 26, 1940 

Coqualeetza from 1924 to 1940 Chilliwack  January 1, 1924 June 30, 1940 

Cranbrook (St. Eugene’s, Kootenay) Cranbrook (on reserve) January 1, 1920 June 23, 1965 

St. Michael’s (Alert Bay Girls’ Home, 
Alert Bay Boys’ Home) 

Alert Bay (on reserve) January 1, 1920 August 31, 1960 
 

Alberta Residential Schools  

Edmonton (Poundmaker, replaced 
Red Deer Industrial) 

St. Albert March 1, 1924  
 
Interim Closures:  
July 1, 1946 to October 
1, 1946 
July 1, 1951 to 
November 5, 1951 

August 31, 1960 

Lesser Slave Lake (St. Peter’s) Lesser Slave Lake January 1, 1920 June 30, 1932 

St. Albert (Youville) St. Albert, Youville January 1, 1920 June 30, 1948 

Sarcee (St. Barnabas) Sarcee Junction, T’suu Tina 
(Sarcee Indian Reserve) 

January 1, 1920 September 30, 1921 

Saskatchewan Residential Schools  

Round Lake Broadview January 1, 1920 August 31, 1950 

Sturgeon Landing (replaced by Guy 
Hill, MB) 

Sturgeon Landing September 1, 1926  October 21, 1952 

Thunderchild (Delmas, St. Henri) Delmas January 1, 1920 January 13, 1948 

Manitoba Residential Schools  

Birtle Birtle January 1, 1920 June 30, 1970 

School Location Opening Date 

(January 1, 1920 as per 
the Class Period or 
later, as applicable) 

Closing or Transfer 
Date 

Dauphin (replaced McKay) The Pas / Dauphin See McKay below See McKay below 

Elkhorn (Washakada) Elkhorn January 1, 1920 
 
Interim Closure: 
1920 to September 1, 
1923 

June 30, 1949 

McKay (The Pas, replaced by 
Dauphin) 

The Pas / Dauphin  January 1, 1920 
 
Interim Closure: 
March 19, 1933 to 
September 1, 1957 

August 31, 1968 

Ontario Residential Schools  

Chapleau (St. John’s) Chapleau January 1, 1920 July 31, 1948 

Mohawk Institute Brantford January 1, 1920 August 31, 1968 

Mount Elgin (Muncey, St. Thomas)  Muncey January 1, 1920 June 30, 1946 

Shingwauk Sault Ste. Marie January 1, 1920 June 30, 1970 

St. Joseph’s / Fort William Fort William January 1, 1920 September 1, 1968 

Stirland Lake High School (Wahbon 
Bay Academy) 

Stirland Lake September 1, 1971  June 30, 1991 

Cristal Lake High School Stirland Lake September 1, 1976  June 30, 1986 

Quebec Residential Schools  

Amos Amos October 1, 1955  August 31, 1969 

La Tuque La Tuque  September 1, 1963  June 30, 1970 

  


